
Ilustracion d "0 libro das viaxes imaxinarias. / / Xosé Cobas

Longo camino

Infantil Mudar a viaxe en libro

0 libro das viaxes
imaxinarias - Xabier P.
DoCampo, Xosé Cobas

(ilustracions) -
Xerais, 2008 -
224 pax - 20 euros

on tantos e tan bos os froi-

tos da colaboracién entre o

escritor Xabier P. DoCampo

e o ilustrador Xosé Cobas
que custa crer que a sGa manei-
ra de facer libros non sexa a mais
comin. Desde hai unha morea de
anos, vai xa para vinte, DoCampo
e Cobas traballan man con man
fabricando textos e imaxes que se
alimentan mutuamente nun pro-
ceso activo e continuo, unha sor-
te de interferencia construtiva que
produce como resultado unha obra
cuxo brillo é ainda maior do que
caberia agardar pola simple suma
da sGa incuestiondbel arte indivi-
dual. O seu labor conxunto, capi-
tal para a historia recente da nosa
literatura, acadou un fito notabel
coa publicacién en 2004 de Bolbo-
retas, un libro medido e fermoso
que falaba do nacemento do amor.
Aquel prodixio case semella agora

unha obrifia menor trala aparicion
d~Olibro das viaxes imaxinarias, un
asombroso volume que marca un
antes e un despois na traxectoria
dos autores.

A magnifica edicién de Xerais
(en galego) e Anaya (en espafiol)
salienta o seu caracter de libro sin-
gular e outérgalle unha merecida
condicién de obxecto de desexo
onde todo esta milimetricamente
estudado, da capa as sobrecuber-
tas, da tipografia a caixa do texto.
A esa evidente beleza contriblen
as ilustraciéns de Xosé Cobas, que
desta volta multiplica o seu ta-
lento ao longo de sesenta paxinas
esplendorosas. A sda evolucién
como artista é digna de andlise e
de recofiecemento. Dono dun ofi-
cio insuperabel, Xosé Cobas con-
segue imaxes cheas de forza cun
nimero minimo de elementos. Os
seus lenzos amosan amplas super-
ficies de cores pardos e ocres so-
bre as cales unhas veces se albis-
can formas apenas bosquexadas, e
noutras aparecen detalles de incri-
bel precision hiperrealista. Ben lo-
nxe do debuxo redundante de in-
tenciéns simplemente figurativas,
Xosé Cobas avanza por un vieiro
de depuracién que exixe un lector

non pasivo, atento & multitude de
ecos e sensaciéns que agachan os
seus desefios.

Serfa inxusto, porén, que o lexi-
timo entusiasmo diante dun libro
visualmente abraiante acabase
ocultando a altisima calidade da
prosa de Xabier P. DoCampo. Ex-
plicitamente inspirado pola obra
As cidades invisibeis de Italo Cal-
vino, O libro das viaxes imaxinarias
transcribe o contido duns cadernos
de viaxe nos cales o seu autor, que
se chama a si mesmo “o Viaxeiro”,
describe as cidades e reinos que
visita. Entre eses textos aparecen
outros moi distintos, apuntamen-
tos feitos durante o camifio que
falan das persoas encontradas,
mais tamén listaxes de aforismos
e refrdns, ap6cemas para curar en-
fermidades ou os costumes das te-
rras nas que deixou a sta pegada,
nun xogo literario que admite ade-
mais a presenza dun conto e unha
carta, un bando e unha cancién,
unha receita de cocifia e mesmo
unha partitura.

“Todas as viaxes son un regre-
so”. Guiado por ese precepto, pola
idea de que é preciso volver para
contar, “para facer da viaxe relato”,
Xabier P. DoCampo escribiu un libro
de inmensa potencia narrativa, que
evoca por igual a Homero e a Cun-
queiro na procura dunha prosa que
€ poética sen caer xamais na inuti-
lidade de certos artificios pirotécni-
cos. Antes polo contrario, a escrita
de DoCampo é inequivocamente
social e politica, poste fondura épi-
ca e ten visién clara de pais, e por
iso entre as terras polas que pasa
o0 Viaxeiro hai unha, Aiznire, que se
converteu en illa pola vontade das
sdas xentes, e outra, Adnilo, inva-
dida pola tristura por teren esque-
cido os seus habitantes o pasado.
O camifo fai diferente ao Viaxeiro,
que cofiecerd ao chegar a Aruasi o
verdadeiro significado da xustiza e
aprendera logo en Amri que a cobi-
za pode destruir o mais harmonio-
so dos paraisos.

Por mais que se delongue con des-
vios non previstos, o sentido da viaxe
é sempre o de retorno. Na derradei-
ra etapa a viaxe faise libro, faise li-
teratura que nos explica o mundo. E
nés, coma o Viaxeiro, sairemos dela
transformados. //Martin Pawley



